Menyang kontèn

	
		
			
				

	
	

Menu utama
	
	


				
		

	
	Menu utama

	lih menyang wilah sisih
	dhelikaké



	

	
		Navigasi ꦤꦥ꦳ꦶꦒꦱꦶ
	

	
		
			Pendhapa
	Angkringan
	Owahan anyar
	Kaca anyar
	Kaca samubarang
	Pitulung
	Bak wedhi
	Nyumbang dana


		
	




	
	



				


	




		
			

	[image: ]
	
		[image: Wikisumber]
	


		

		
			

	

Golèk ꦒꦺꦴꦭꦺꦏ꧀
	
	
		
			
				
					
						
						
					

					
				

				Golèk
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			Gawé akun

	Mlebu log



		
	




	

	

	
	

Piranti pribadi
	
	


		

	
		
			 Gawé akun
	 Mlebu log


		
	





	
		Kaca pambesut kang metu log sinaoni candhaké
	

	
		
			Pasumbang
	Parembugan


		
	




	
	






		

	



	
		
			


		

		
			
		
			
				
				
				

		
		

	



		
			
				
					Kaca:Kajawen 31 1927-08-04.pdf/22

							

	
	

Tambah basa
	
	

		
			
			

			

		


	




				
					
						
							
								

	
		
			Kaca sadurungé
	Kaca sabanjuré
	Kaca
	Parembugan
	Gambar
	Indhèks


		
	




								

	
	Jawa
	
	


					

	
		
		

		
	




				
	




							
						

						
							
								

	
		
			Waca
	Besut sumber
	Deleng sajarah


		
	




							
				
							
								

	
	Piranti
	
	


									
						

	
	Piranti

	lih menyang wilah sisih
	dhelikaké



	

	
		Laku
	

	
		
			Waca
	Besut sumber
	Deleng sajarah


		
	





	
		Umum
	

	
		
			Pranala mréné
	Owahan magepokan
	Unggah berkas
	Kaca mirunggan
	Pranala permanèn
	Katerangan kaca
	Nyitir kaca iki
	URL cekak
	Undhuh kodhe QR


		
	





	
		Cithak/èspor
	

	
		
			Vèrsi cithak
	Undhuh EPUB
	Undhuh MOBI
	Undhuh PDF
	Format liyané


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						Saka Wikisumber

					

					


					
					
					Kaca iki durung katitiwaca
ꦥꦸꦤ꧀ꦏꦛꦃ꧉ꦲꦶꦁꦱꦔꦤ꧀ꦝꦥ꧀ꦥꦶꦥ꧀ꦥꦸꦤ꧀ꦏꦗꦼꦁꦮꦲꦸꦮꦺꦴꦤ꧀ꦠꦼꦤ꧀ꦠꦭꦒꦤꦶꦥꦸꦤ꧀꧈ꦠꦺꦴꦪꦤꦶꦥꦸꦤ꧀ꦧꦼꦤꦶꦁꦱꦔꦼꦠ꧀꧉ꦥꦶꦁꦒꦶꦂꦠꦭꦒꦠꦶꦤꦺꦩ꧀ꦧꦺꦴꦏ꧀ꦲꦶꦁꦩꦂꦩꦼꦂꦩꦸꦧꦼꦁ꧈ꦠꦺꦴꦪꦤꦶꦥꦸꦤ꧀ꦏꦲꦶꦭꦺꦑꦏꦼꦤ꧀ꦝꦠꦼꦁꦲꦶꦁꦱꦊꦧꦼꦠ꧀ꦠꦶꦁꦏꦫꦠꦺꦴꦤ꧀꧈ꦲꦚ꧀ꦗꦺꦴꦒ꧀ꦲꦶꦁꦏꦥꦸꦠꦿꦺꦤ꧀꧈ꦲꦔ꧀ꦭꦁꦏꦸꦁꦔꦶꦥꦏꦼꦧꦺꦴꦤ꧀ꦤꦤ꧀ꦮꦲꦸ꧉

꧋ꦏꦕꦫꦶꦪꦺꦴꦱ꧀꧈ꦱꦧꦼꦤ꧀ꦱꦺꦴꦤ꧀ꦠꦼꦤ꧀ꦦꦿꦧꦸ Trꦲꦢꦩꦼꦭ꧀ꦠꦠꦭ꧀ꦲꦭꦶꦠ꧀ꦲꦭꦶꦠ꧀꧈ꦱꦱꦩ꧀ꦥꦸꦤ꧀ꦤꦶꦥꦸꦤ꧀ꦥꦶꦏꦤ꧀ꦠꦸꦏ꧀ꦏꦛꦃꦭꦗꦼꦁꦠꦶꦤ꧀ꦢꦏ꧀ꦝꦠꦼꦁꦲꦶꦁꦥꦏꦼꦧꦺꦴꦤ꧀ꦤꦤ꧀ꦱꦮꦶꦁꦏꦶꦁꦔꦶꦁꦏꦫꦠꦺꦴꦤ꧀ꦮꦲꦸ꧉ꦲꦶꦁꦔꦿꦶꦏꦸꦦꦿꦧꦸ Tristan ꦭꦸꦩꦸꦩ꧀ꦥꦠ꧀ꦲꦶꦁꦥꦒꦼꦂꦏꦗꦼꦁꦲꦶꦁꦏꦁꦭꦚ꧀ꦕꦶꦥ꧀ꦭꦚ꧀ꦕꦶꦥ꧀ꦥꦸꦕꦸꦏ꧀ꦏꦶꦥꦸꦤ꧀ꦥꦸꦤꦶꦏ꧉ꦱꦢꦸꦩꦸꦒꦶꦤꦶꦥꦸꦤ꧀ꦲꦶꦁꦱꦔꦤ꧀ꦝꦥ꧀ꦥꦶꦥꦸꦤ꧀ꦏꦗꦼꦁꦲꦒꦼꦁꦮꦲꦸ꧈ꦠꦠꦭ꧀ꦧꦼꦧꦼꦏ꧀ꦠꦤ꧀ꦤꦶꦥꦸꦤ꧀ꦱꦏꦶꦁꦒꦿꦶꦪꦥꦺꦴꦤ꧀ꦝꦺꦴꦏ꧀ꦏꦤ꧀ꦤꦶꦥꦸꦤ꧀ꦠꦸꦩꦸꦤ꧀ꦠꦼꦤ꧀ꦏꦏꦺꦤ꧀ꦠꦶꦂꦫꦏꦼꦤ꧀ꦲꦶꦁꦠꦭꦒ꧈ꦏꦢꦺꦴꦱ꧀ꦲꦠꦸꦂꦫꦶꦥꦸꦤ꧀ Brangien ꦏꦭꦝꦠꦼꦁꦲꦶꦁꦝꦸꦱꦸꦤ꧀ꦲꦩꦁꦒꦶꦃꦲꦶꦥꦚ꧀ꦗꦼꦤꦼꦁꦔꦤ꧀ꦤꦶꦥꦸꦤ꧀꧉ꦠꦠꦭ꧀ꦮꦲꦸꦱꦩꦶꦏꦺꦤ꧀ꦠꦶꦂꦝꦠꦼꦁꦲꦶꦁꦏꦫꦠꦺꦴꦤ꧀꧈ꦠꦼꦫꦸꦱ꧀ꦝꦠꦼꦁꦲꦶꦁꦏꦥꦸꦠꦿꦺꦤ꧀꧉ꦏꦕꦫꦶꦪꦺꦴꦱ꧀ꦱꦁꦥꦸꦠꦿꦶi Isolde ꦠꦤ꧀ꦱꦃꦲꦔꦗꦼꦁꦲꦗꦼꦁꦝꦠꦼꦁꦔꦶꦁꦠꦠꦭ꧀꧉ꦲꦤꦸꦗꦸꦲꦶꦁꦮꦚ꧀ꦕꦶꦱꦺꦴꦤ꧀ꦠꦼꦤ꧀꧈ꦏꦊꦉꦱ꧀ꦱꦤ꧀ꦱꦁꦦꦿꦧꦸꦠꦼꦝꦏ꧀ꦲꦥꦼꦥꦫꦱꦮꦠꦮꦶꦱ꧀ꦢꦶꦤ꧀ꦠꦼꦤ꧀ꦭꦩꦶꦤꦶꦥꦸꦤ꧀꧈ꦏꦝꦺꦫꦺꦏ꧀ꦏꦏꦼꦤ꧀ꦥꦫꦧꦫꦺꦴꦤ꧀꧉ꦯꦁꦥꦸꦠꦿꦶꦤꦸꦤ꧀ꦠꦼꦤ꧀ꦩꦁꦒꦶꦃꦲꦶꦦꦿꦧꦸ Tristan ꦲꦶꦁꦏꦁꦲꦔꦼꦤ꧀ꦠꦺꦴꦱ꧀ꦱꦶꦲꦶꦁꦱꦔꦤ꧀ꦝꦥ꧀ꦥꦶꦁꦏꦗꦼꦁꦲꦒꦼꦁꦮꦲꦸ꧉ꦠꦶꦤ꧀ꦢꦏ꧀ꦢꦶꦥꦸꦤ꧀ꦝꦼꦝꦼꦩ꧀ꦩꦶꦠ꧀ꦠꦤ꧀ꦱꦲꦱꦩꦂꦲꦩꦂꦒꦶꦠꦤ꧀ꦱꦃꦲꦩꦿꦶꦏ꧀ꦱꦤꦶꦏꦶꦮꦠꦼꦔꦼꦤ꧀ꦧꦺꦴꦏ꧀ꦩꦤꦮꦮꦺꦴꦤ꧀ꦠꦼꦤ꧀ꦲꦶꦁꦏꦁꦲꦔꦶꦤ꧀ꦠꦶꦥ꧀ꦲꦶꦁꦱꦫꦶꦫꦤꦶꦥꦸꦤ꧀꧉ꦱꦉꦁꦦꦿꦧꦸ Tristan ꦤꦶꦔꦭ꧀ꦭꦶꦯꦁꦥꦸꦠꦿꦶꦫꦮꦸꦃꦲꦺꦁꦒꦭ꧀ꦢꦶꦥꦸꦤ꧀ꦥꦥꦒ꧀ꦒꦏꦼꦤ꧀ꦱꦂꦠꦢꦶꦥꦸꦤ꧀ꦫꦁꦏꦸꦭ꧀꧉ꦲꦶꦁꦮꦚ꧀ꦕꦶꦥꦗꦂꦲꦺꦚ꧀ꦗꦶꦁꦯꦁꦥꦸꦠꦿꦶꦔꦤ꧀ꦢꦶꦏ꧇ꦝꦸꦃ꧈ Tristan ꦥꦸꦤꦥꦥꦫꦠꦸꦏꦁꦧꦲꦶꦠꦲꦶꦁꦱꦒꦤ꧀ꦠꦼꦤ꧀ꦧꦺꦴꦠꦼꦤ꧀ꦱꦩꦶꦲꦤ꧀ꦢꦺꦴꦔꦺꦁꦧꦶꦭꦶꦃꦏꦿꦠꦺꦴꦤ꧀ Tintagel ꦥꦸꦤꦶꦏꦏꦿꦠꦺꦴꦤ꧀ꦱꦸꦭꦥ꧀ꦥꦤ꧀ꦲꦸꦠꦮꦶꦕꦶꦥ꧀ꦠꦤ꧀꧉ꦱꦂꦠꦲꦶꦁꦱꦊꦧꦼꦠ꧀ꦠꦶꦥꦸꦤ꧀ꦱꦠꦲꦸꦤ꧀ꦔꦤ꧀ꦠꦺꦴꦱ꧀ꦏꦥꦶꦁꦏꦭꦶꦃꦲꦩꦸꦱ꧀ꦤ꧈ꦲꦶꦁꦒꦶꦃꦥꦸꦤꦶꦏꦲꦶꦁꦱꦊꦧꦼꦠ꧀ꦠꦶꦥꦸꦤ꧀ꦩꦺꦴꦁꦱꦲꦱꦽꦥ꧀ꦱꦥꦶꦱ꧀ꦱꦤ꧀꧈ꦭꦤ꧀ꦏꦥꦶꦁꦏꦭꦶꦃꦲꦶꦥꦸꦤ꧀ꦲꦶꦁꦱꦊꦧꦼꦠ꧀ꦠꦶꦥꦸꦤ꧀ꦩꦺꦴꦁꦱꦧꦼꦤ꧀ꦠꦺꦂ꧉ꦱꦊꦉꦱ꧀ꦱꦶꦥꦸꦤ꧀ꦲꦶꦁꦒꦶꦃꦱꦥꦸꦤꦶꦏꦥꦸꦤꦶꦏꦏꦫꦠꦺꦴꦤ꧀ꦮꦲꦸꦩꦸꦱ꧀ꦤ꧉ꦥꦸꦤꦥꦥꦫꦠꦸꦏꦁꦕ꧀ꦭꦼꦩ꧀ꦥꦸꦁꦧꦺꦴꦠꦼꦤ꧀ꦚꦫꦶꦪꦺꦴꦱ꧀ꦱꦏꦼꦤ꧀ꦧꦶꦭꦶꦃꦏꦼꦧꦺꦴꦤ꧀ꦤꦤ꧀ꦥꦸꦤꦶꦏꦏꦼꦧꦺꦴꦤ꧀ꦤꦤ꧀ꦲꦶꦁꦏꦁꦲꦺꦭꦺꦴꦏ꧀꧉ꦲꦶꦁꦏꦁꦏꦶꦤꦸꦧꦼꦁꦔꦤ꧀ꦲꦶꦁꦥꦒꦼꦂꦲꦮ꧉ꦮꦶꦠ꧀ꦮꦶꦠ꧀ꦠꦤ꧀ꦤꦶꦥꦸꦤ꧀ꦱꦩꦶꦲꦱꦼꦏꦂꦱꦲꦺꦱꦲꦺꦠꦶꦤꦶꦔꦭ꧀ꦭꦤ꧀꧈ꦱꦶꦠꦶꦤꦶꦥꦸꦤ꧀ꦲꦁꦒꦺꦴꦤ꧀ꦢꦮꦔꦶ꧉ꦲꦶꦁꦱꦊꦧꦼꦠ꧀ꦠꦶꦁꦏꦼꦧꦺꦴꦤ꧀ꦤꦤ꧀ꦮꦲꦸꦮꦺꦴꦤ꧀ꦠꦼꦤ꧀ꦱꦠꦿꦶꦪꦏꦼꦤ꧀ꦢꦼꦭ꧀ꦱꦔꦼꦠ꧀ꦱꦮꦼꦒ꧀ꦱꦶꦃꦱꦶꦤꦶꦱꦶꦃꦲꦤ꧀ꦏꦭꦶꦪꦤ꧀ꦲꦶꦁꦏꦁꦱꦏꦭꦁꦏꦸꦁꦢꦶꦥꦸꦤ꧀ꦠꦽꦱ꧀ꦤꦤꦶ꧉ꦱꦠꦿꦶꦪꦮꦲꦸꦧꦺꦴꦠꦼꦤ꧀ꦱꦼꦥꦸꦃꦱꦼꦥꦸꦃ꧈ꦱꦭꦩꦶꦤꦶꦥꦸꦤ꧀ꦲꦼꦤꦺꦩ꧀ꦏꦺꦩꦮꦺꦴꦤ꧀꧈ꦱꦂꦠꦧꦺꦴꦠꦼꦤ꧀ꦮꦺꦴꦤ꧀ꦠꦼꦤ꧀ꦩꦼꦁꦱꦃꦲꦶꦁꦏꦁꦱꦒꦼꦤ꧀ꦲꦔꦿꦶꦱꦏ꧀ꦠꦺꦩ꧀ꦧꦺꦴꦏ꧀ꦲꦮꦮꦲꦸ꧉

꧋ꦏꦭꦱꦩꦤ꧀ꦠꦼꦤ꧀ꦥꦿꦗꦸꦫꦶꦠ꧀ꦲꦶꦁꦲꦁꦱꦩꦶꦲꦚ꧀ꦗꦒꦶꦏꦫꦠꦺꦴꦤ꧀ꦱꦩ꧀ꦥꦸꦤ꧀ꦱꦩꦶꦲꦔꦸꦔꦼꦭ꧀ꦭꦏꦼꦤ꧀ꦠꦫꦺꦴꦩ꧀ꦥꦺꦠ꧀ꦠꦶꦥꦸꦤ꧀꧈ꦩꦿꦠꦤ꧀ꦝꦤ꧀ꦤꦶꦧꦶꦭꦶꦃꦱꦩ꧀ꦥꦸꦤ꧀ꦩꦺꦃꦫꦲꦶꦤ꧉

꧋ꦦꦿꦧꦸ Tristan ꦲꦩꦁꦱꦸꦭ꧀ꦭꦶꦥꦔꦤ꧀ꦢꦶꦏꦤ꧀ꦤꦶꦥꦸꦤ꧀ꦱꦁꦥꦸꦠꦿꦶ꧇ꦠꦺꦩ꧀ꦧꦺꦴꦏ꧀ꦲꦮꦥꦸꦤꦶꦏꦱꦩ꧀ꦥꦸꦤ꧀ꦫꦶꦱꦏ꧀꧉ꦏꦼꦧꦺꦴꦤ꧀ꦤꦤ꧀ꦥꦸꦤꦶꦏꦢꦺꦢꦺꦏꦼꦧꦺꦴꦤ꧀ꦤꦤ꧀ꦲꦶꦁꦏꦁꦲꦺꦭꦺꦴꦏ꧀꧉ꦤꦔꦶꦁꦲꦶꦁꦠꦼꦩ꧀ꦧꦺ꧈ꦱꦝꦺꦫꦺꦏ꧀꧈ꦏꦶꦠꦧꦝꦺꦱꦩꦶꦝꦠꦼꦁꦲꦶꦁꦤꦒꦫꦶꦤꦶꦥꦸꦤ꧀ꦠꦶꦪꦁꦲꦶꦁꦏꦁꦒꦼꦱꦁꦔꦶꦥꦸꦤ꧀ꦩꦸꦏ꧀ꦠꦶꦮꦶꦧꦮꦱꦔꦼꦠ꧀꧉ꦠꦶꦠꦶꦪꦁꦲꦶꦁꦏꦁꦱꦩ꧀ꦥꦸꦤ꧀ꦢꦸꦩꦸꦒꦶꦲꦶꦁꦔꦿꦶꦏꦸꦧꦺꦴꦠꦼꦤ꧀ꦧꦝꦺꦮꦁꦱꦸꦭ꧀ꦩꦭꦶꦃ꧉ꦲꦶꦁꦔꦿꦶꦏꦸꦮꦺꦴꦤ꧀ꦠꦼꦤ꧀ꦏꦫꦠꦺꦴꦤ꧀ꦱꦏꦶꦁꦩꦂꦩꦼꦂ꧈ꦮꦂꦤꦶꦤꦶꦥꦸꦤ꧀ꦥꦼꦛꦏ꧀ꦱꦔꦼꦠ꧀꧉ꦗꦤ꧀ꦝꦺꦭꦤꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦱꦠꦸꦱ꧀꧉ꦱꦢꦪꦗꦤ꧀ꦝꦺꦭꦮꦺꦴꦤ꧀ꦠꦼꦤ꧀ꦭꦶꦭꦶꦤ꧀ꦤꦶꦥꦸꦤ꧀ꦚꦠꦸꦁꦒꦶꦭ꧀ꦲꦶꦁꦏꦁꦱꦩꦶꦩꦸꦫꦸꦧ꧀꧈ꦱꦂꦠꦮꦺꦴꦤ꧀ꦠꦼꦤ꧀ꦠꦶꦪꦁꦠꦼꦠꦼꦩ꧀ꦧꦁꦔꦤ꧀*ꦲꦶꦁꦏꦁꦭꦒꦸꦤꦶꦥꦸꦤ꧀ꦧꦺꦴꦠꦼꦤ꧀ꦥꦼꦝꦺꦴꦠ꧀ꦥꦼꦝꦺꦴꦠ꧀꧉ꦲꦶꦁꦤꦒꦫꦶꦮꦲꦸꦧꦺꦴꦠꦼꦤ꧀ꦮꦺꦴꦤ꧀ꦠꦼꦤ꧀ꦱꦸꦂꦪ꧈ꦤꦔꦶꦁꦠꦤ꧀ꦱꦃꦥꦝꦁ꧉ꦱꦪꦼꦏ꧀ꦠꦺꦴꦱ꧀ꦱꦶꦥꦸꦤ꧀ꦲꦶꦁꦒꦶꦃꦤꦒꦫꦶꦥꦸꦤꦶꦏꦤꦒꦫꦶꦤꦶꦥꦸꦤ꧀ꦠꦶꦪꦁꦲꦶꦁꦏꦁꦒꦼꦱꦁꦔꦶꦥꦸꦤ꧀ꦩꦸꦭꦾꦱꦔꦼꦠ꧀꧉ꦏꦭꦱꦩꦤ꧀ꦠꦼꦤ꧀ꦥꦸꦚ꧀ꦕꦏ꧀ꦥꦸꦚ꧀ꦕꦏ꧀ꦏꦶꦥꦸꦤ꧀ꦩꦤꦫꦤꦶꦁꦏꦫꦠꦺꦴꦤ꧀ꦱꦩ꧀ꦥꦸꦤ꧀ꦏꦱꦸꦤꦂꦫꦤ꧀ꦲꦶꦁꦱꦸꦂꦪ꧈ꦲꦶꦁꦏꦁꦲꦩꦝꦁꦔꦶꦱꦺꦭꦱꦺꦭꦥꦱꦒꦶꦱꦏꦮꦤ꧀꧈ꦮꦂꦤꦶꦤꦶꦥꦸꦤ꧀ꦲꦶꦗꦼꦩ꧀ꦭꦤ꧀ꦧꦶꦫꦸ꧉

꧋ꦏꦕꦫꦶꦪꦺꦴꦱ꧀꧈ꦯꦁꦥꦿꦩꦺꦱ꧀ꦮꦫꦶꦧꦶꦔꦃꦩꦭꦶꦃꦥꦁꦒꦭꦶꦃꦲꦶꦥꦸꦤ꧀꧈ꦩꦏꦠꦼꦤ꧀ꦲꦸꦒꦶꦯꦁꦤꦠꦲꦶꦁꦒꦶꦃꦧꦺꦴꦠꦼꦤ꧀ꦲꦁꦒꦭꦶꦃꦲꦮꦺꦴꦤ꧀ꦩꦭꦶꦃꦝꦠꦼꦁꦱꦫꦶꦫꦤꦶꦥꦸꦤ꧀꧉ꦤꦔꦶꦁꦥꦫꦧꦫꦺꦴꦤ꧀ꦲꦶꦁꦏꦁꦱꦩꦶꦲꦮꦺꦴꦤ꧀ꦩꦤꦃꦲꦶꦥꦸꦤ꧀ꦮꦲꦸꦩꦔꦽꦠꦺꦴꦱ꧀ꦧꦶꦭꦶꦃꦦꦿꦧꦸ Tristan ꦭꦤ꧀ꦱꦁꦥꦸꦠꦿꦶꦱꦩ꧀ꦥꦸꦤ꧀ꦥꦼꦥꦁꦒꦶꦃꦲꦤ꧀ꦩꦭꦶꦃ꧈ꦥꦿꦩꦶꦭꦯꦁꦥꦸꦠꦿꦶꦏꦠꦶꦔꦭ꧀ꦧꦺꦫꦒ꧀ꦱꦔꦼꦠ꧀꧉ꦥꦿꦩꦶꦭꦧꦫꦺꦴꦤ꧀ꦱꦏꦮꦤ꧀ꦭꦗꦼꦁꦔꦶꦤ꧀ꦠꦶꦥ꧀ꦲꦶꦤ꧀ꦠꦶꦥ꧀ꦱꦁꦥꦸꦠꦿꦶ꧈ꦤꦔꦶꦁꦠꦤ꧀ꦥꦢꦩꦼꦭ꧀꧈ꦗꦭꦂꦫꦤ꧀ Brangien ꦠꦤ꧀ꦱꦃꦲꦚ꧀ꦗꦒꦶꦭꦭꦩ꧀ꦥꦃꦲꦤ꧀ꦤꦶꦁꦧꦼꦤ꧀ꦢꦫꦤꦶꦥꦸꦤ꧀ꦱꦸꦥꦢꦺꦴꦱ꧀ꦱꦩ꧀ꦥꦸꦤ꧀ꦔꦤ꧀ꦠꦺꦴꦱ꧀ꦏꦱꦸꦩꦼꦉꦥ꧀ꦥꦤ꧀ꦲꦶꦁꦠꦶꦪꦁ꧉ꦲꦤꦸꦗꦸꦱꦠꦸꦁꦒꦶꦭ꧀ꦭꦶꦁꦢꦶꦤ꧀ꦠꦼꦤ꧀ꦲꦺꦂꦠꦺꦴꦃ Andret ꦮꦶꦕꦤ꧀ꦠꦼꦤ꧀ꦩꦏꦠꦼꦤ꧀ꦝꦠꦼꦁꦥꦫꦧꦫꦺꦴꦤ꧀ꦲꦶꦁꦏꦁꦱꦲꦺꦏꦥꦿꦪꦏꦭꦶꦪꦤ꧀ꦥꦶꦪꦩ꧀ꦧꦏ꧀ꦏꦶꦥꦸꦤ꧀꧇ꦝꦸꦃ꧈ꦱꦠꦿꦶꦪ꧈ꦱꦸꦩꦺꦴꦁꦒꦱꦩꦶꦥꦶꦠꦏꦺꦤ꧀ꦝꦠꦼꦁ Frocin꧈ꦠꦶꦪꦁꦧꦸꦕꦸꦲꦶꦁꦏꦁꦩꦔꦼꦂꦠꦺꦴꦱ꧀ꦝꦠꦼꦁꦔꦺꦭ꧀ꦩꦸꦥꦭꦶꦤ꧀ꦠꦁꦔꦤ꧀ꦠꦸꦮꦶꦤ꧀ꦱꦸꦭꦥ꧀ꦥꦤ꧀꧈ꦥꦿꦏꦮꦶꦱ꧀ꦱꦶꦥꦸꦤ꧀ꦱꦁꦥꦸꦠꦿꦶ Isolde ꦠꦸꦮꦶꦤ꧀ Tristan ꦥꦸꦤꦶꦏ꧉ꦩꦤꦮꦶꦥꦶꦪꦩ꧀ꦧꦏ꧀ꦏꦶꦥꦸꦤ꧀ꦥꦸꦫꦸꦤ꧀꧈ꦏꦸꦭꦭꦤ꧀ꦱꦩ꧀ꦥꦺꦪꦤ꧀ꦱꦩꦶꦧꦝꦺꦱꦸꦩꦼꦉꦥ꧀ꦏꦢꦺꦴꦱ꧀ꦥꦸꦤ꧀ꦢꦶꦲꦏꦭ꧀ꦭꦶꦥꦸꦤ꧀ Isolde ꦢꦺꦤꦺꦔꦤ꧀ꦠꦺꦴꦱ꧀ꦧꦺꦴꦠꦼꦤ꧀ꦱꦒꦼꦢ꧀ꦏꦱꦸꦩꦼꦉꦥ꧀ꦥꦤ꧀ꦲꦶꦁꦠꦶꦪꦁꦱꦤꦺꦱ꧀ꦭꦭꦩ꧀ꦥꦃꦲꦤ꧀ꦤꦶꦥꦸꦤ꧀꧉ꦗꦭꦂꦫꦤ꧀ꦩꦤꦮꦶꦮꦺꦴꦤ꧀ꦠꦼꦤ꧀ꦭꦫꦺꦤꦼꦩ꧀ꦧꦺꦭꦲꦶꦂ꧈ꦥꦶꦪꦩ꧀ꦧꦏ꧀ꦏꦶꦥꦸꦤ꧀ꦱꦒꦼꦢ꧀ꦲꦤꦼꦩ꧀ꦠꦺꦴꦑꦏꦼꦤ꧀ꦏꦢꦺꦴꦱ꧀ꦥꦸꦤ꧀ꦢꦶꦧꦝꦺꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦁꦒꦼꦱꦁꦔꦶꦥꦸꦤ꧀ꦲꦶꦁꦠꦼꦩ꧀ꦧꦺꦮꦶꦁꦏꦶꦁ꧈ꦲꦶꦁꦒꦶꦃꦥꦸꦤꦶꦏꦱꦫꦤꦤꦶꦔꦭ꧀ꦭꦶꦭꦩ꧀ꦥꦃꦲꦶꦥꦸꦤ꧀ꦭꦶꦤ꧀ꦠꦁꦭꦶꦤ꧀ꦠꦁ꧉

꧋ꦏꦕꦫꦶꦪꦺꦴꦱ꧀ꦥꦫꦧꦫꦺꦴꦤ꧀ꦮꦲꦸꦭꦗꦼꦁꦱꦩꦶꦩꦁꦒꦶꦃꦲꦶꦠꦶꦪꦁꦧꦸꦕꦸ꧉ꦲꦶꦁꦱꦫꦺꦃꦤꦺꦠꦶꦪꦁꦧꦸꦕꦸꦮꦲꦸꦲꦸꦒꦶꦒꦼꦛꦶꦁꦝꦠꦼꦁꦠꦶꦪꦁꦲꦶꦁꦏꦁꦥꦶꦤꦸꦚ꧀ꦗꦸꦭ꧀ꦲꦶꦁꦮꦂꦤꦶ꧈ꦱꦲꦝꦠꦼꦁꦠꦶꦪꦁꦲꦶꦁꦏꦁꦧꦺꦂꦲꦶꦁꦏꦮꦤꦺꦤ꧀꧈ꦏꦢꦺꦴꦱ꧀ꦱꦁꦥꦸꦠꦿꦶ Isolde ꦠꦸꦮꦶꦤ꧀ ꦦꦿꦧꦸ Tristan꧈ꦩꦶꦭꦲꦶꦁꦒꦶꦃꦭꦗꦼꦁꦲꦔꦼꦢꦭ꧀ꦭꦏꦼꦤ꧀ꦥꦶꦫꦤ꧀ꦠꦺꦴꦱ꧀ꦱꦏꦶꦁꦥꦤꦸꦗꦸꦩ꧀ꦩꦤ꧀ꦤꦶꦥꦸꦤ꧀꧈ꦠꦸꦩꦸꦤ꧀ꦠꦼꦤ꧀ꦲꦤ꧀ꦢꦺꦴꦔꦱꦲꦲꦤꦶꦔꦭ꧀ꦭꦶꦭꦩ꧀ꦥꦃꦲꦶꦥꦸꦤ꧀ꦭꦶꦤ꧀ꦠꦁꦭꦸꦏꦸ꧈ꦠꦸꦮꦶꦤ꧀ꦱꦤꦺꦱ꧀ꦱꦤꦺꦱ꧀ꦱꦶꦥꦸꦤ꧀꧉ꦮꦶꦕꦤ꧀ꦠꦼꦤ꧀ꦤꦶꦥꦸꦤ꧀꧇ꦝꦸꦃ꧈ꦥꦫꦱꦠꦿꦶꦪ꧈ꦩꦸꦒꦶꦱꦩ꧀ꦥꦸꦤ꧀ꦏꦸꦮꦠꦺꦴꦱ꧀꧉ꦩꦁꦏꦺꦢꦭꦸꦏꦺꦩꦮꦺꦴꦤ꧀ꦱꦩ꧀ꦥꦺꦪꦤ꧀ꦱꦩꦶꦧꦝꦺꦱꦒꦼꦢ꧀ꦚꦼꦥꦼꦁꦠꦶꦪꦁꦏꦼꦏꦭꦶꦃꦥꦸꦤꦶꦏ꧉ꦱꦱꦩ꧀ꦥꦸꦤ꧀ꦤꦶꦥꦸꦤ꧀ꦫꦩ꧀ꦥꦸꦁꦲꦁꦒꦺꦤ꧀ꦤꦶꦥꦸꦤ꧀ꦤꦶꦔꦭ꧀ꦭꦶꦥꦤꦸꦗꦸꦩ꧀ꦩꦤ꧀ꦤꦶꦥꦸꦤ꧀ꦠꦶꦪꦁꦧꦸꦕꦸꦥꦸꦤꦶꦏꦭꦗꦼꦁꦏꦧꦼꦏ꧀ꦠꦱꦺꦴꦮꦤ꧀ꦲꦶꦁꦔꦂꦱꦤꦶꦥꦸꦤ꧀ꦱꦁꦤꦠ꧉ꦠꦸꦏꦁꦱꦸꦭꦥ꧀ꦭꦗꦼꦁꦩꦠꦸꦂ꧇ꦓꦸꦱ꧀ꦡꦶ꧈ꦩꦸꦒꦶꦥꦢꦸꦏꦏꦂꦱꦥꦫꦶꦁꦝꦮꦸꦃꦝꦠꦼꦁꦥꦫꦒꦼꦂꦩꦱꦸꦥꦢꦺꦴꦱ꧀ꦱꦩꦶꦲꦚꦮꦶꦪꦑꦏꦼꦤ꧀ꦏꦥꦭ꧀ꦠꦸꦮꦶꦤ꧀ꦱꦒꦮꦺꦴꦤ꧀ꦤꦶꦥꦸꦤ꧀꧈ꦱꦲꦥꦫꦶꦁꦝꦮꦸꦃꦝꦠꦼꦁꦥꦫꦲꦧ꧀ꦢꦶꦢꦊꦩ꧀ꦱꦢꦪ꧈ꦧꦶꦭꦶꦃꦥꦢꦸꦏꦧꦝꦺꦏꦂꦱꦠꦶꦤ꧀ꦢꦏ꧀ꦲꦩ꧀ꦧꦼꦧꦼꦢꦭ꧀ꦝꦠꦼꦁꦲꦶꦁꦮꦤꦥꦶꦠꦸꦁꦢꦶꦤ꧀ꦠꦼꦤ꧀ꦥꦶꦠꦸꦁꦢꦭꦸꦭꦩꦶꦤꦶꦥꦸꦤ꧀꧉ꦲꦶꦁꦢꦭꦸꦥꦸꦤꦶꦏꦥꦢꦸꦏꦧꦝꦺꦱꦒꦼꦢ꧀ꦲꦔꦸꦤꦶꦁꦔꦤꦶꦥꦶꦪꦩ꧀ꦧꦏ꧀꧈ꦥꦶꦠꦼꦥꦁꦔꦶꦥꦸꦤ꧀ Tristan ꦏꦭꦶꦪꦤ꧀ꦱꦁꦦꦿꦩꦺꦱ꧀ꦮꦫꦶ꧉ꦩꦤꦮꦶꦲꦠꦸꦂꦏꦮꦸꦭꦥꦸꦤꦶꦏꦢꦺꦴꦫ꧈ꦩꦸꦫꦶꦏꦂꦱꦲꦩꦠꦿꦥ꧀ꦥꦶꦲꦸꦏꦸꦩ꧀ꦩꦤ꧀ꦥꦼꦗꦃꦝꦠꦼꦁꦗꦱꦢ꧀ꦏꦮꦸꦭ꧈ꦯꦁꦤꦠꦲꦶꦁꦒꦶꦃꦭꦗꦼꦁꦲꦔ꧀ꦭꦼꦏ꧀ꦱꦤꦤꦶꦱꦢꦪꦲꦠꦸꦂꦫꦶꦥꦸꦤ꧀ꦠꦶꦪꦁꦧꦸꦕꦸꦮꦲꦸ꧉ꦲꦶꦁꦮꦚ꧀ꦕꦶꦱꦺꦴꦤ꧀ꦠꦼꦤ꧀ꦥꦫꦒꦼꦂꦩꦏꦠꦶꦭꦂꦮꦺꦴꦤ꧀ꦠꦼꦤ꧀ꦲꦶꦁꦮꦤ꧈ꦯꦁꦤꦠꦏꦭꦶꦪꦤ꧀ꦠꦶꦪꦁꦧꦸꦕꦸꦮꦁꦱꦸꦭ꧀ꦝꦠꦼꦁꦲꦶꦁꦏꦫꦠꦺꦴꦤ꧀ꦲꦤꦶꦠꦶꦃꦠꦶꦠꦶꦃꦲꦤ꧀꧈ꦩꦼꦢꦭ꧀ꦲꦶꦁꦩꦂꦒꦶꦲꦶꦁꦏꦁꦤꦩꦸꦁꦏꦲꦸꦤꦶꦁꦔꦤ꧀ꦲꦶꦁꦱꦁꦤꦠꦥꦶꦪꦩ꧀ꦧꦏ꧀꧈ꦲꦚ꧀ꦗꦸꦗꦸꦒ꧀ꦲꦶꦁꦥꦠꦩꦤ꧀ꦤꦤ꧀ꦲꦶꦁꦱꦔꦤ꧀ꦝꦥ꧀ꦥꦶꦁꦏꦗꦼꦁꦲꦒꦼꦁꦲꦶꦁꦏꦁꦏꦱꦼꦧꦸꦠ꧀ꦲꦶꦁꦔꦶꦁꦒꦶꦭ꧀꧉

꧋(ꦧꦝꦺꦏꦱꦩ꧀ꦧꦼꦠꦤ꧀)










[image: ]

[image: ]

Dijupuk saka "https://jv.wikisource.org/w/index.php?title=Kaca:Kajawen_31_1927-08-04.pdf/22&oldid=3361"


					Kategori: 	Kajawen pages
	Durung katitiwaca




				

			
			
		

		
			

		 Kaca iki binesut pungkasan nalika 8 Agustus 2021, pukul 12.19.
	Tèks iki cumepak kanthi Lisènsi Atribusi-DumSaèmper Creative Commons; paugeran tambahan bokmanawa uga lumaku. Wacaa Paugeran Panganggo kanggo rerincèné.



		Niti privasi
	Bab Wikisumber
	Sélakan
	Kodhe Ètik
	Juru pangembang
	Setatistik
	Pranyatan kuki
	Praèn punsèl



		[image: Wikimedia Foundation]
	[image: Powered by MediaWiki]





		

	
 

 

		
		

Gulingkan lebar konten terbatas







